
EMAILEA: Biotza Piko.

TESTU-ZUZENKETA: EIBZ
PROPOSAMEN DIDAKTIKOA 
GENEROA: mahai-jokoa 

JOLASTOKIA: eskola

JOKO MOTA: antzara-jokoa

NORENTZAT: A ereduko Lehen Hezkuntzako 3. zikloko ikasleei zuzendua.

AZKEN XEDEA: antzara-jokorako arau berriak asmatu eta erabili.
HELBURUAK: 

· Antzara-jokoan aritzea.

· Antzara-jokoaren arauak barneratzea.

· Arau berriak asmatzea.

· Ahozkotasuna eta idazmena lantzea.
KONTZEPTUAK: 

· Jokoaren sekuentzia.

· Koloreak (urdina , gorria , horia eta berdea).

· Zenbakiak (1etik 63ra).

· Ordena (1.a , 2.a…).

· Jokoaren hiztegia: 


antzara, zubia, ostatua, galgunea edo labirintoa, putzua, dadoak, kartzela, burezurra, txanda, ura, aurrera, atzera.

· Jarduerak: 


bota


hartu


isilik egon


mugitu


hasi


itzuli


atera

· Arauak: 
1. “Antzara batetik bestera, ni, badaezpada ere, aurrera!” edo “Antzara bat eta antzara bi, berriz ere niri”.
2. “Zubitik-zubira, urak naramala nire txanda da” edota “Zubiri-zubiri, berriz ere niri”.

3. Ostatuan egun bat pasa.

4. Dadoetatik dadoetara, aurrera edo atzera.

5. Putzuan bi egun pasa.

6. Galgunera ailegatzean, hogeita hamarrera joan.

7. Kartzelan 3 egun pasa.

8. Burezurretik hasierara.
Praktikan:
· Erdaraz hitz egiten bada, hasierara.

· Nire txanda da / Zure txanda da.
PROZEDURAK: 

· Arauak eta laukiak erlazionatzea.

· Jokoaren bidez ahozkotasuna bultzatzea.

· Arauak idaztea eta irakurtzea.

· Hainbat jardueraren esanahia ulertzea eta egokia denean erabiltzea. 

· Hainbat saioren ondoren, kontzeptuen bereizketa eta erabilera. 

JARRERAK: 

· Jokoan parte hartzeko gogoa.

· Norberaren txanda errespetatzea.

· Euskaraz komunikatzeko interesa eta jarrera baikorra.

· Sormena lantzea.

EBALUAZIO IRIZPIDEAK: 
· Arauak ondo adierazten eta errespetatzen ditu.

· Landutako kolore eta zenbakiak bereizten eta izendatzen ditu.

· Euskararekiko interesa erakusten du.
AZKEN XEDEAREN AZALPENA:

· Antzara-jokoaren antolaketa eta joko arauak euskaraz ikasiko dituzte.

· Hasieran ohiko arauen barneratze eta erabilpenetik abiatuko dira (arauak).

· Gero, pixkanaka-pixkanaka, ikasleek beren arau berriak asmatuko dituzte eta beren antzara-jokoa sortuko dute: “Antzara-joko berria”.
JARDUEREN HURRENKERA
1. Hiztegiaren lanketa

Antzararen ohola ongi behatuko dute. Laukiz lauki joango dira aztertzen eta koadernoan apuntatzen bakoitzari dagokion izena. Hiztegia aurrean dutela, erabili egingo dute ezagutzen ez dituzten hitzak kontsultatzeko. Bestela, irakasleari ere galdetuko diote, honelaxe: “nola esaten da...?” (ikus I. ERANSKINA).
2. Hiztegiaren ulermena eta erlazionatzea

Izen guztiak idatzita dituztela, erlazionatu egingo dituzte:

· Agertzen diren hitz berberak kolore batez azpimarratuko dituzte.

· Hitz ezberdin batzuen arteko erlazio berezia sortuko dute.

Hau dena azaltzeko, mimika lagun, adibide argiak jarriko dizkiegu: 

· “–Zenbat antzara agertzen dira? –Bat, bi… hamahiru. –Orduan, antzara guztiak berde fosforitoz azpimarratuko ditugu”.
· “–Zenbat bizikleta agertzen dira? –Bat, bi... –Orduan, gorriz azpimarratuko ditugu”.

Bigarren aldea lantzeko galderak egingo dizkiegu:

· “–Zenbat musika-tresna daude?”
· “–Pianorik badago? –Ez”. 
· “–Orduan, zein musika-tresna agertzen dira? –Gaita eta gitarra elektrikoa”. Irakasleak baietz esango die, bi musika-kontzertu daudela, gaita-kontzertua eta gitarra elektriko-kontzertua.
· “–Orduan, nondik nora joango dira? (irakasleak gogoraraziko die “antzaratik antzarara” araua). Eta haiek hauxe esan beharko dute: “gaita-kontzertutik gitarra elektriko-kontzertura”.
3. Betiko arauen azterketa


Binaka jarriko dira, eta betiko arauak aurrean dituztela, zer motatakoak diren aztertu eta komentatuko dituzte:

· Nondik nora

· Non, zenbat egun pasa

· Aurrera/atzera
· … eta berriro nire txanda da/... berriz ere niri!
4. Arau mota desberdinen sorrera


Aurreko arau motak alde batera utzita, arau mota desberdinak asmatuko ditugu. Adibidez, antzararena egitea: karra-karra. 


Zer gehiago egin dezakegu?

· Oreka galdu duzu.

· Jan zaituzte.

Bi arau mota hauek egiteko irakasleari galdetu behar izan diote itzulpena.

5. Arau berriak
· Antzararena egin eta berriro nire txanda da.

· Tabernaria ostatura joan eta bertan egun bat pasa.

· Jan zaituzte; berriro hasierara.

· Oreka galdu duzu, saiatu berriro; txanda bat jokatu gabe.

· Dantzatik aurrera/atzera.

· Mozkortuta zaude, deskantsatu; bi txanda jokatu gabe.

· Txirrindularia(ren)gandik txirrindularia(re)ngana joan (arau hau egiteko, irakasleak azalduko die nola deklinatu eta ahoskatu bizidunak singularrean, hau da, –a(ren)gandik -a(re)ngana kasu-markak erabiliko dituztela).

· Espazioan zaude: bi txanda itzuli arte.

· Gaita-kontzertutik gitarra elektriko-kontzertura joan.

Arauetarako kontuan hartu dituzten laukietan pegatina bana itsatsiko dute.

6. Arau berriak jokatuz barneratu
I. ERANSKINA
1. Antzara
2. Motorra

3. Dantza

4. Orekari

5. Antzara
6. Zubia

7. Turistak

8. Itsasontzia

9. Antzara

10. Katua

11. Jauna

12. Zubia

13. Arlekina

14. Antzara

15. Futbolaria

16. Neskatoa

17. Mozkortia

18. Antzara
19. Ostatua
20. Soinketa

21. Afrikarra
22. Txirrindularia
23. Antzara

24. Mutikoa

25. Igerilaria

26. Dadoak

27. Antzara

28. Flamenkoa

29. Mutila

30. Antzara

31. Putzua

32. Antzara

33. Toreroa
34. Gaita 
35. Artzaina

36. Antzara

37. Drakula

38. Igerilaria
39. Kohetea
40. Dantza

41. Antzara

42. Galgunea
43. Tabernaria
44. Autoa

45. Antzara

46. Mutikoa

47. Txirrindularia
48. Gitarra elektrikoa
49. Arkeologoa

50. Antzara

51. Golfa

52. Kartzela

53. Dadoak

54. Antzara

55. Lodia

56. Autoa

57. Etxea

58. Burezurra

59. Antzara

60. Lotsatia

61. Futbolaria

62. Dantza

63. Antzara

* Gorriz idatzitako hitzak, antzara-jokoaren oholean gomets gorriarekin estali ditugu.

